
KAPASIYAHAN NA IPINAGKAKALOOB ANG PANIBAGONG
AKREDITASYON NG GMA TRANSPORT SERVICE AND MULTI-PURPOSE
COOPERATIVE NA MATATAGPUAN SA CONGRESSIONAL ROAD,
BARANGAY MADERA, GENERAL MARIANO ALVAREZ, CAVITE AT MAY
LIGAL NA TERMINAL SA METROPOLIS STAR, BARANGAY ALABANG,
LUNGSOD NG MUNTINLUPA. :

SAPAGKAT, Alinsunod sa Seksiyon 34 ng Kodigo ng Lokal na
Pamahalaan ng 1991, “tungkulin ng Lokal na Pamahalaan na itaguyod ang
pagtatatag at operasyon ng mga pangmamamayan at di-pangpamahalaang
samahan upang maging aktibong kasangga Ssa paghahangad ng local na
awtornomiya”; '

SAPAGKAT, isinasaad ng Kautusang Panlungsod Bilang 01-024 na
kinakailangang kumuha ng akreditasyon ang mga may-ari, namamahala at
nagmamaneho ng mga pampublikong sasakyan na naghahanapbuhay sa loob
ng Lungsod ng Muntinlupa; .

SAPAGKAT, ang GMA Transport Service and Multi-Purpose
Cooperative ay isang samahan na naglalayon ng serbisyo sa mga mamamayan
na bumibiyahe sa rutang Alabang-Carmona at Alabang-General Mariano Alvarez
(GMA) via South Luzon Expressway balikan, matapos itong makakuha ng
prangkisa sa Land Transportation Office Land Transportation Franchising and
Regulatory Board (LTO-LTFRB);

SAPAGKAT, ang GMA Transport Service and Multi-Purpose
Cooperative ay sumasang-ayon, sumusunod at di lumalabag sa mga probisyon

WA

ng Ordinance No. 05-040, na inamyendahan ng Ordinance No. 06-093; \\

SAPAGKAT, ang samahan ay nagsumite ng kumpletong dokumento na
hinihingi at kinakailangan ng nasabing ordinansa para sa akreditasyon;

SAPAGKAT, ang panibagong akreditasyon ng GMA Transport Service
and Multi-Purpose Cooperative ay magsisimula sa petsa ng pagpapatibay ng
resolusyon na ito at magkakabisa ng tatlong (3) taon,

NGAYON DAHIL DITO, PINAGPASIYAHAN, ng 7" Sangguniang
Panlungsod ng Muntinlupa na ipinagkakaloob ang aplikasyon para sa
akreditasyon ng GMA Transport Service and Multi-Purpose Cooperative na
matatagpuan sa Congressional Road, Barangay Madera, General Mariano
Alvarez, Cavite at may ligal na terminal sa Metropolis Star, Barangay
Alabang, Lungsod ng Muntinlupa.

PINAGPASIYAHAN PANG MULI, na mabigyan ng sipi ng Kapasiyahang
ito ang nasabing samahan.

PINAGTIBAY, ng 7" Sangguniang Panlungsod ng Muntinlupa
ngayong ika-17 ng Nobyembre, 2014 sa ginanap na 61°' Regular na Sesyon.

